
Nd. 110. Frumvarp til laga [99. mál]
um breyting á lögum nr. 51 7. apríl 1956, um ríkisútgáfu námsbóka.

Flm.: Geir Gunnarsson.

1. gr.
7. gr. laganna orðist svo:
Kostnaður af framkvæmd laga þessara greiðist úr ríkissjóði.

2. gr.
Lög þessi öðlast þegar gildi.

Greinargerð.
Frumvarp þetta gerir ráð fyrir því, að úr lögum um ríkisútgáfu námsbóka

verði felld ákvæði um námsbókagjald. Við afgreiðslu efnahagsmála á síðasta þingi
var lýst yfir því, að ríkisstjórnin hefði í hyggju að fella niður þetta gjald, og i
útreikningum i hinni hvitu bók ríkisstjórnarinnar á áhrifum viðreisnarinnar á
lífskjör almennings var tölulega gert ráð fyrir niðurfellingu námsbókagjaldsins,
sbr. bls. 20:

"Af lækkuninni eiga 8.5% rót sina að rekja til aukningar fjölskyldubóta, 1.6%
til niðurgreiðslna á innfluttum vörum og 0.2% til þess, að rikisstjórnin hefur í
hyggju að fella niður námsbókagjald."

Við þetta loforð hefur ekki verið staðið, heldur hafa efndirnar orðið þær, að
námsbókagjald var á þessu ári hækkað úr 95 kr. í 160 kr., eða um 68%.

Álagning námsbókagjalds er úrelt og óréttlát. Ósanngjarnt er að láta greiða
rikisútgáfu á námsbókum með sérstökum nefskatti á barnafjölskyldur. Auk þess
veldur álagning og innheimta skattsins óþarfri skriffinnsku, sem að meira eða minna
leyti étur upp skattinn.

Frumvarp þetta er flutt til þess að fá úr þvi skorið, hvort ríkisstjórnin fæst
til þess að standa við loforð sitt um niðurfellingu námsbókagjalds, loforð, sem efnt
hefur verið með þeim hætti sem að framan greinir.


